
agronomia 

 

ჰოსტას (ფუნკია) კულტურა ქუთაისის ბოტანიკურ 

ბაღში 
 

ნუნუ დიაკონიძე 

მეცნიერ თანამშრომელი, ქუთაისის ბოტანიკური ბაღი, ქუთაისი, საქართველო 

ნინო ხონელიძე 
მეცნიერ თანამშრომელი, ქუთაისის ბოტანიკური ბაღი, ქუთაისი, საქართველო 
 

ნაშრომში მოცემულია ქუთაისის ბოტანიკურ ბაღში არსებული ჰოსტას რამდენიმე კულტივა-
რის ბიოლოგიური თავისებურებანი. აღწერილია მათი ბიო-მორფოლოგიური მაჩვენებლები. 

 

ქუთაისის კლიმატურ პირობებში ჰოსტა მაღალ დეკორაციული თვისებებით გამოირ-

ჩევა, რაც განაპირობებს მათ გამოყენებას დეკორაციულ მებაღეობასა და სამრეწველო მეყვა-

ვილეობაში. 

გვარი  ფუნკია  Hosta - ეკუთვნის Liliaceae - შროშანისებრთა ოჯახს, იგი აერთიანებს 

40-მდე სახეობას. მისი სამშობლოა იაპონია, ჩინეთი, კორეა. 

ჰოსტა მრავალწლოვანი, ლამაზი, ფოთოლდეკორატიული  ჩრდილის ამტანი ბალა-

ხოვანი მცენარეა. ფოთლები კვერცხისებრ-ლანცეტაა, წაგრძელებული, ბოლო წამახული, 

ყუნწიანი, 14 სმ სიგრძის, 6 სმ-მდე სიგანის. ყველა სახეობას სხვადასხვა შეფერილობა აქვს: 

ცისფერი,  მწვანე, ნაცრისფერი, მოყვითალო-ოქროსფერი, ფერთა ფართო გამითა და ტო-

ნით. საყვავილე ღერო 70 სმ-მდე სიგრძისაა, უფოთლო, ზარისებრი ყვავილები საგველა 

ყვავილედშია შეკრული. ისინი ღია იასამნისფერია, იშვიათად თეთრი, ყვავილობს ივნის-

ივლისში. ნაყოფი სამბუდიანი კოლოფია, შავი ან მოყავისფრო-შავი ფერის თესლებით. 

ქუთაისის ბოტანიკურ ბაღში ჰოსტას კულტურის ბიოლოგიური თავისებურებების 

შესწავლა დაიწყო 2009 წლიდან. ნაშრომში დახასიათებულია ბაღის კოლექციაში არსებუ-

ლი კულტივარები: 

Hosta “Cascades“ - მცენარე ვეგეტაციას იწყებს მარტის პირველი ნახევრიდან ნოემბრის 

ბოლომდე, შემდეგ გადადის მოსვენებით მდგომარეობაში. ფოთლები სიგრძეზე ნახევარი 

მწვანეა, ნახევარი თეთრი. ბუჩქის სიმაღლე 65 სმ-ია, დიამეტრი 100 სმ-მდე. ფოთლები წაგ-

რძელებული ელიფსური ფორმისაა, ბოლო წამახვილებული 22-24 სმ სიგრძის კიდემთლია-

ნი, სიგანე 12 სმ-ია, რომლიდანაც 7 სმ-მდე მწვანეა ხოლო 5 სმ - არის თეთრი ფერის. მასი-

ურ ყვავილობას იწყებს 15 ივნისიდან. ერთ ბუჩქზე 12-16 საყვავილე ღეროა, სიგრძით 70-75 

სმ-მდე. ყვავილედში 15-20 ყვავილია მოთეთრო იასამნისფერი. შეკრებილია საგველა ყვავი-

ლედად. ყვავილები იშლება ქვემოდან ზემოთ (თანდათან). ყვავილობს 30 დღე. ამ ჯიშის 

ბუჩქები ყვავილის გარეშე მაღალ დეკორაციულია. ისინი გამოიყენება როგორც ერთეულ, 

ასევე ჯგუფურ ნარგავებად გაზონებისა და კლუმბების გასაფორმებლად. 

H. ”Fire and Ice” - ჰოსტას ბუჩქი ვეგეტაციას იწყებს მარტის პირველი ნახევრიდან, ნო-

ემბრის ბოლომდე, შემდეგ გადადის მოსვენებით მდგომარეობაში. მცენარე შედარებით 

მცირე ზომისაა, სიმაღლით 42 სმ-მდე, დიამეტრით 56 სმ-ია. ფოთლები გრძელ ყუნწიანია, 

უმეტესად თეთრი, მხოლოდ ზოგიერთ ფოთოლს სიგრძეზე წვრილ ზოლად მიყვება მწვანე 

ფერი (0,5-0,1 სმ). ფოთლის სიგრძე 25 სმ-ია, სიგანე 7-8 სმ-ია ძლიერ დატალღული ზედაპი-

რით. თითოეულ ბუჩქზე 10-12 ყვავილია იასამნისფერ-თეთრი შეფერილობით, ზარისებ-

რდაკიდული ფორმის. გვირგვინის ფურცლები 6-ია, ჩაჭრილი. ყვავილედი საგველაა, მასში 

ყვავილების რაოდენობა 15-20-ია. ყვავილობს ივნისის თვეში 28-30 დღე. ამ ჯიშის ბუჩქები 

მაღალ დეკორაციულობით ხასიათდება. გამოიყენება როგორც ერთეულ, ასევე ჯგუფურ 

ნარგავებად გაზონებისა და კლუმბების გასაფორმებლად. 

H.”Halcyon” - ბუჩქი სიმაღლით 38 სმ-ია, დიამეტრით 81 სმ. ფოთლები შედარებით 

უფრო გაშლილია, წაგრძელებული, მთლიანად მწვანე ფერის, ოდნავ მოთეთრო ძარღვე-

ბით. მცენარე ვეგეტაციას იწყებს მარტის პირველი ნახევრიდან ნოემბრის ბოლომდე, ხო-

ლო შემდეგ გადადის მოსვენებით მდგომარეობაში. ფოთლის ფირფიტა სიგრძით 12-14 სმ-

ია, დიამეტრით 9-10 სმ. ბუჩქზე 15-17 საყვავილე ღეროა, ყვავილედი საგველაა. ყვავილები 

ღია იასამნისფერია ზარისებრ დაკიდული, მათი რაოდენობა ყვავილედში 20-ია. ყველა ყვა-

ვილის ბოლოს მოყვება პატარა “ფოთოლაკები“. გვირგვინის ფურცლები 6-ია ჩაჭრილი; 

ყვავილობს 28-30 დღე. ამ ჯიშის მცენარეები მაღალ დეკორაციულია. გამოიყენება ერთეუ-

ლებად,  ასევე ჯგუფებად დასარგავად ყვავილნარებში. 

H.”Night before Christmas” - ბუჩქის სიმაღლე 52 სმ-ია. დიამეტრი 67 სმ. გადაშლი-

ლია ძარღვებით. მცენარე ვეგეტაციას იწყებს მარტის პირველი ნახევრიდან, ნოემბრის ბო-

ლომდე, ხოლო შემდეგ გადადის მოსვენებით მდგომარეობაში. ფოთლის ფირფიტაზე ჭარ-

ბობს თეთრი ფერი. ფოთოლი წაგრძელებული ლანცეტისებრია, სიგრძით 44 სმ, კიდედა-

ტალღული. ბუჩქზე 9-12 საყვავილე ღეროა, ყვავილები მოთეთრო-იასამნისფერია, საგველა 

ყვავილედად შეკრული. გვირგვინის ფურცელი ჩაჭრილია, ყვავილები იშლება ქვემოდან 

ზემოთ. ყვავილობს 25 დღე. მაღალდეკორაციულია, გამოიყენება ჯგუფებად დასარგავად. 

H.”Sieboldiana var. Elegans” - მცენარის ბუჩქი ვეგეტაციას იწყებს მარტის პირველი 

ნახევრიდან, ნოემბრის ბოლომდე, შემდეგ გადადის მოსვენებით მდგომარეობაში. იგი გა-

დაშლილია, სიმაღლით 105 სმ, დიამეტრი 95 სმ-მდე. დიდი ზომის ფოთლები ფართოა, 

სქელი, გულისებრ-მომრგვალო, წვერო წამახული, კიდემთლიანი, სიგრძით 45-55 სმ-მდე. 

ღია მწვანე თითქმის მოცისფრო. მასზე ძარღვები მკვეთრადაა გამოსახული. ბუჩქზე 15-20 

საყვავილე ღეროა. ყვავილები თეთრი ფერისაა, (გავს შროშანის ყვავილს). ყვავილედში 11-

დან 15-მდე ყვავილია. გვირგვინის ფურცლები 5, ჩაჭრილი. ყვავილობას იწყებს აგვისტოს 

მე-2 ნახევრიდან და ყვავის 21-25 დღე. მხოლოდ ამ კულტივარისთვის დამახასიათებელია 

ღამით ყვავილების გაშლა, ხოლო  დღისით დახურულია. საკმაოდ მაღალდეკორაციული 

მცენარეა, ჩრდილის ამტანია. გამოიყენება ყვავილნარებში ჯგუფებად დასარგავად. 

H. undulate “univitata” - მცენარის ბუჩქი ვეგეტაციას იწყებს მარტის მეორე ნახევრი-

დან, ნოემბრის ბოლომდე, ხოლო შემდეგ გადადის მოსვენებით მდგომარეობაში. სიმაღ-

ლით 55 სმ-ია, დიამეტრით 103 სმ. ფოთლები გადაშლილია, ისინი წაგრძელებული ელიფ-

სური ფორმისაა, კიდემთლიანი, წვეროსკენ ღრმად დატალღული. ფოთლის სიგრძე 32 სმ, 

ცენტრალური ძარღვის გასწვრივ გასდევს თეთრი და მწვანე ზოლები, მაგრამ მას უფრო მე-

ტად მწვანე ფერი სჭარბობს, საყვავილე ღერო ბუჩქზე 18-20-ია, ყვავილები მოთეთრო-ია-

სამნისფერია, საგველა ყვავილედშია შეკრული. გვირგვინის ფურცლები 6-ია, ჩაჭრილი. 

ყვავილობას იწყებს ივნისის მე-2 ნახევრიდან და მისი ხანგრძლივობა ერთ თვეს გრძელდე-

ბა. 

ჩვენს პირობებში ჰოსტას კულტურა კარგად იზამთრებს ღია გრუნტში. ფოთლები 

გვიან შემოდგომაზე მთლიანად ქრებიან ე. ი. მცენარე გადადის მოსვენების მდგომარეობა-

ში. ადრე გაზაფხულზე, როგორც კი ნიადაგი გათბება 10-130C  ტემპერატურამდე, იგი 

იწყებს ვეგეტაციას. მავნებლების და დაავადების მიმართ მაღალი გამძლეობით გამოირჩე-

ვა. 

ჰოსტას კულტურა თავისი არაჩვეულებრივი ფოთლებისა და კომპაქტური  ლამა-

ზი ბუჩქების გამო გამოიყენება დეკორაციულ მებაღეობაში. ბორდიურებში, მიქსბორდიუ-

რებში, გაზონების გასაფორმებლად, როგორც ერთეულებად, ასევე ჯგუფებად  დასარგა-

ვად. შეუცვლელი კულტურაა ალპინარიუმებისა და წყალსატევებთან ახლოს დეკორაციუ-

ლი კუთხეების მოსაწყობად.  აჭრილი ფოთლები  დიდხანს  ინარჩუნებს წყალში  სიცოცხ-

ლისუნარიანობას, ამიტომ  იყენებენ კომპოზიციებში თაიგულების გასაფორმებლად. ცნო-

ბილია, რომ სამხრეთ და ჩრდილოეთ აზიაში იყენებენ, როგორც საკვებ და სამკურნალო 

მცენარეს. მავნებლებისა და დაავადებების  მიმართ    მაღალი გამძლეობით  გამოირჩევა. 

Abstract 

Hosta (Funkia) belongs to Liliaceae family. It combines about 40 species. Its homeland 

is Japan, China and Korea. 

The work represents the bio-ecological peculiarities of Hosta ‘’Cascades, H.”Fire and 

Ice’, H.”Halcyon”, H.”Night before Christmas”, H.”Sieboldiana var. Elegans”,  H.undulata 

”univitata” - cultivation in Kutaisi Botanical Garden. 

Hosta is a perennial, beautiful, petal-decorative, shadow resistant, herbaceous plant. The 

leaves are egg-shaped lancet, elongated, and sharpened to a point of 14 cm length and 6 cm 

width. Every species has different coloring: blue, green, grey and yellowish-goldfish, with 

wide range of colors and tones. The floral stem is up to 70 cm long without leaves and the 

bell-shaped flowers are tied together. They are light lilac, rarely white and blossom in June 

and July. The fruit is matrix with black or brownish seeds. 

Hosta can grow on the same place about 8-10 years. In our conditions, Hosta does not 

produce seeds after blossom. Therefore, the best way of its reproduction is vegetative – by 

shrub division. They divide the plant after 4 or 5 years, in early spring, when the temperature 

reaches up to 10-13 degrees and the plant begins vegetation. In late autumn, the plant dies and 

goes back to rest. 

Due to the beauty of leaves and flowers, all of the six cultivars of Hosta are the best for 

decorating corners and alpinariums.They use Hosta for a unit or massive planting. The cut 

leaves have high endurance in water, for that reason, it is widely used in buquet decorations. 

In Southern and Northern part of Asia, they use Hosta for healing purposes and in 

culinary. Hosta is of highly resistant to pests and diseases.  

 

 


